
М.Жұмабаев білім мен тəрбие мақсатын келер күн талабымен ұштастырды. Бұған 
оның 1924 жылғы Шығыс еңбекшілерінің коммунистік университетінде латын əліпбиін 
қабылдау жөніндегі баяндамасы дəлел. Латын əліпбиіне көшу арқылы білім, ғылым, тех-
ника, мəдениет пен өнер, спорт т.б. қатысты ақпарат латын графикасымен беріліп, төрткүл 
дүниеге таралады, яғни əлемдік кеңістікке жол ашылады. Латын əліпбиін қабылдау шешімі 
мемлекетімізді əлемдегі ең дамыған отыз елдің қатарына қосылуға жасалған нық қадам. 

«Мен жастарға сенемін!» - деп жар салған қоғам қайраткері еліміздің болашағы – 
жастарға мол сенім артқан. 2019 жылдың Жастар жылы деп жариялануы жастар саясатына 
үлкен серпіліс берер деген ойдамын. Мемлекет пен қоғамның қарқынды дамуы үшін 
жастарды қолдау жəне ынталандыру қажет.  

Жас өрендеріміздің алғырлығы, ғылым, білімге құштарлығы мемлекетімізді биік 
белестерге жетелеп, бəсекеге қабілеттілігімізді шыңдайды деген үміттемін.  

Мен Елбасымыздың ұстаздардың мəртебесін көтеру бастамасын қолдаймын! 
Ұстазы талантты елдің перзенті талапты болады!  

Аннотация 
Мағжан Жұмабаевтың бар шығармашылығы өз халқының бақыты үшін арналған. 

Ерекше көңіл бөлетін жағдай ол кісінің терең ғылыми зерттеулері. Осыған орай біз өзіміздің 
ұлы отандасымыздың педагогигалық қызметіне ерекше мəн береміз.Оның педагогикалық 
мұрасы осы күні де маңыздылығымен өз құндылығын жойған жоқ. М.Жұмабаев идеяларын 
жоғарғы жəне орта білім беретін орындарда қазақ əдебиеті, этнопедагогика, 
этнопсихология сынды пəндерде оқытылып жатыр.  

Аннотация 
Все творчество Магжана Жумабаева пронизано мыслями о счастье своего народа. И 

особо пристального внимания заслуживают глубокие научные исследования ученого. В 
этой связи мы обращаем особое внимание на педагогическую деятельность нашего 
великого соотечественника. Его педагогическое наследие актуально и в настоящее время. 
Идеи М.Жумабаева изучает казахская литература, этнопедагогика, этнопсихология, как в 
высшей школе, так и в средних специальных учебных заведениях. 

Abstract 
 All the work of Magzhan Zhumabayev is permeated with thoughts about the happiness of 

his people. And deep research of the scientist deserves special attention. In this regard, we pay 
special attention to the pedagogical activities of our great compatriot. His pedagogical heritage is 
still relevant. The ideas of M. Zhumabayev are studying Kazakh literature, ethnopedagogy, 
ethnopsychology, both in higher education and in secondary specialized educational institutions. 

Түйінді сөздер: М.Жұмабаев, педагогика, білім, тəрбие, тұлға 

Адам баласының өмірдегі ең маңызды үш нəрсе – денсаулық, білім, отбасы. Егер 

халықтың көзі ашық, көгірегі ояу болса тəуелсіздігі тұғырлы болады. Біздің ұлы ақынымыз 
Абай Құнанбаев бір сөзінде: « Кім Сократты улаған, Жанна д'Аркты өртеген, Мұхаммедті 
түйе қалдығын көмген? – Жиналған қауым. Демек, сол қауымда ақыл жоқ. Ақылды шындық 
жолына сала біл. Халық сол қауымдай болмауы үшін, адамдардың оқып талпынулары 
керек, мəдениет пен білімге деген құмарлықтың оянуы керек. Бұл процестерден қолды бір 
сілтеп өтіп биік мəдениетке жете алмайсың, мақсаттылықты талап етеді...» - деп айтып 
кеткен 1 .  

Əлеуметтік мұра неғұрлым бай болса, өткені мен бүгінгінің мəдени мұралары 
жарасымды жалғасып жатса, солғұрлым өміріміздің мағынасы терең, мақсатымыз айқын 
болады. Сонда ғана біз өнегелі, парасатты ой толғаныстары күшті қауым тəрбиелейміз. 
Еліміздің ертеден қастерлеп келген ұлттық өнерінің тегін тектеу, болмысын тану, оның 
асылын тарихтың рухани көшіне ілестіріп отыру арқылы бүгінгі жəне болашақ ұрпақ қамын 
ойлау - өскелең өмір талабы болып отыр. Осы орайда еліміздегі білім мен мəдениттің 
дамуына көптеген ұлы тұлғалар өз үлестерін қосып кеткен болатын. Ұзақ жылдар бойы 
«ұлтшылдық» əдебиетінің өкілі деген айып тағылып, жазықсыз жапа шеккен қазақ 
педагогикасының көрнекті қайраткерлерінің бірі де бірегейі Мағжан Жұмабаев құнды 
еңбектерінің авторы болуымен дараланған ірі тұлға.  

«Ұлт тəрбиесі баяғыдан бері сыналып келе жатқан тақтақ жол болғандықтан, əрбір 
тəрбиеші сөз жоқ, ұлт тəрбиесімен таныс болуға тиіс. Сол ұлт тəрбиесімен тəрбие қылуға 
міндетті»,- дейді Мағжан Жұмабаев. Ақын халық тəрбиесін қастерлей отырып, оны да жұрт 
талқысынан өткізіп қабылдаудың қажеттігін ескертеді. «Талай нашар, зиянды əдеттер əрбір 
ұлт тəрбиесі ішінде толып жатыр»,- дей келіп, Мағжан тəрбиешінің педагогикалық 
шеберлігін ұштау мəселелеріне ден қояды. Жұмабаевтың көшпелі қазақ тұрмысындағы 
тəлім-тəрбиеге байланысты көзқарасында да ұлттық бояу байқалады. «...Киіз үйдің ішінде 
баланы ұстай білуде. Шын таза ауа сол киіз үйде болмағанда қайда болады? Тегінде 
жаратылыспен бауырласып құшақтасқан, алдындағы малымен бірге жүріп, бірге өскен 
қазақ баласын аса нəзік қылып, үлбіретіп тəрбие қылмағаны дұрыс болар еді.... Қазақ 
баласының тəрбиесі қазақ тұрмысына қабысуы мақұл»,-деп жазады Жұмабаев 2 .Оның осы 
ойлары адамның табиғатпен кіндіктестігін ескере келіп, тəрбие жұмысының жаратылыспен 
бірлестігіне көңіл аударады. Табиғат-анадан айнып, немқұрайлы салқындықпен сырт 
айналудың зардабын бүгінде де ғылымдық мəселеге айналып отырған экологиялық алаңдау 
жақсы айғақтауда. Ғалымның ұстаздық жүрегі, ақындық сезімі ұрпақ тəрбиесін табиғаттан 
тыс қарастыра алмағаны анық. 

Мағжан Жұмабаев халықтың өсіп – өркендеуі тікелей ана тілін, тарихын, салт-
дəстүрін, ұлттық даралығын қадірлеп, қастерлеуден басталады деп есептеген. Ақын тілдің 
жеке адам өміріндегі маңызы жайлы айта келіп, оның ұлттық мəнін де оқырманға жеткізеді. 
« Ұлттың тілі кеми бастауы ұлттың құри бастағанын көрсетеді. Бұл ұлттың тілінде сол 
ұлттың жері, тарихы, тұрмысы, мінезі айнадай ашық көрініп тұрады. Қазақ тілінде қазақтың 
сары сайран даласы, біресе құйындай екпінді қайраты, біресе желсіз түндей тымық, сар 
далада үдере көшкен тұрмысы, асықпайтын, саспайтын мінездері көрініп тұр»,- деп жазады 
Мағжан 3 . Өз қазақ тілінің əлсіреп кететінін сезген ол: 

Жарық көрмей жатсаң да ұзақ, кен-тiлiм, 
Таза, терең, өткiр, күштi, кең тiлiм, 
Тарап кеткен балаларыңды бауырыңа 
Ақ қолыңмен тарта аларсың сен, тiлiм!- деп жырлап кеткен. 
М.Жұмабаев – орыс педагогикасының атасы К.Д. Ушинскийше педагогиканы 

психологиямен атастыра байланыстырған тұңғыш қазақ ойшылы. Ол диалектиканың 
психологиясыз, əсіресе шəкірттердің жан жүйесі (зəйін, ес, қиял, ойлау, сөйлеу т.б.) 
ерекшеліктерін ескермейінше, оқу-тəрбие процесінің теориялық қисындарын баяндайтын 
педагогиканың дəрменсіз болатындығын көрсетеді. Педагогика адамды жан-жақты терең 
зерттеу қажеттігіне нұсқаған ұлы Ушинскийдің пікірімен Мағжан ойлары да ұласып жатыр. 
Ұлы ақынның методикалық еңбектері дері де психологиялық жағынан ерекше көңіл 
аударарлық. Бұлар өз алдына бөлек əңгіме ететін мəселе. «Қазақ Пушкині» атанған дүлдүл 
ақын Мағжан Жұмабаевтың сонау дүрбелең шақта айтқан тəлім-тəрбиелік ойларына қайран 
қалмасқа болмайды. Сондай-ақ Мағжан «екінші Шоқан» деп те атанған. 

Мағжан Жұмабаев тек педагогиканың дамуына үлес қосып қоймай, ұлт тəрбиесінде 
ананың орны ерекше екенін, қыз баланы аялап асыл ана болуға тəрбиелеген жөн деп 
насихаттаған. Адамдар арасындағы бір-біріне деген сыйластықт пен отансүйгіштікті иман 
мен отанға деген махаббат тепе-теңдікте ұстап тұрады деген. Шыр етіп жерге түскен сəбиді 
адам қылып қалыптастыруға үлкен мəн берген.  

Алаш айбынды ұраны, 
Қасиетті құраны, 
Алаштың олар құрбаны, 
Мен жастарға сенемін! 
Мен сенемін жастарға. 
Алаш атын аспанға 
Шығарар олар бір таңда, 
Мен жастарға сенемін!- деп айтып кеткен жыр шумағында болашақ ұрпаққа деген 

үлкен сенім жатыр. 
Қазақ осы тəуелсіз күнге жету жолында көп қиындық көрді. Тілімізге, дінімізге, 

ұйымшылдығымызға күш-қуат беріп, көкбайрағымыздың көк аспанда желбіреп тұруына 
ұлы тұлғамыздың тигізген еңбегі өте зор. Қазіргі ұрпақ осыны біліп, қазақ деп шырылдаған 
отандастарымыздың қадірін біліп, ұрпақтан ұрпаққа насихаттап отырса нұр үстіне нұр 
болушы еді. 

